
மத³க்ரு’தாம் ஶக்திஸ்தோத்ரம்

॥ ஶ்ரீக³ணேஶாய நம: ॥
மத³ உவாச ।
நமாமி த்வாம் மஹாமாயே ஸர்வஶக்திஸமந்விதாம் ।
த்வதா³தா⁴ரமித³ம் ஸர்வம் ஶக்தியுக்தம் ப்ரவர்ததே ॥ 20॥
அநாதி³மப்ரமேயாம் த்வாம் ந ஜாநந்தி மஹர்ஷய: ।
வேதா³ந்தவேத்³யரூபாம் வை நமாமி பரமேஶ்வரீம் ॥ 21॥
நாநாபே⁴த³கரீம் தே³வீம் நாநாபே⁴த³விவர்ஜிதாம் ।
பே⁴தா³பே⁴த³மயீம் த்வாऽஹம் நமாமி ஸகலேஶ்வரீம் ॥ 22॥
பார்வதீம் த³க்ஷபுத்ரீம் ச ஹிமாசலஸுதாம் ததா² ।
ஸமுத்³ரதநயாம் லக்ஷ்மீம் ஸாவித்ரீம் த்வாம் நமாம்யஹம் ॥ 23॥
த்வாம் ஸ்வாஹாம் த்வாம் ஸ்வதா⁴ம் சைவ வஷட்காராத்மிகாம் ஶிவாம் ।
பு³த்³தி⁴ரூபாம் தே³வமயீம் ஜ்ஞாநரூபாம் நமாம்யஹம் ॥ 24॥
ஸித்³தி⁴தா³ம் ஸர்வகார்யேஷு ஸித்³தி⁴ரூபாம் தபஸ்விநீம் ।
யோகி³நீம் யோக³தா³த்ரீம் வை யோகே³ஶீம் த்வாம் நமாம்யஹம் ॥ 25॥
த்வாம் ஸ்தோதும் ந ஸமர்தா² யே முநயோ வேத³வாதி³ந: ।
தே³வா:ஸ்கந்த³ஶ்ச ஶேஷஶ்ச தத்ராऽஹம் ஸ்தௌமி கிம் பராம் ॥ 26॥
த⁴ந்யௌ மே பிதரௌ ஜ்ஞாநம் தபோ வித்³யாதி³கம் ச யத் ।
யத்தவாங்க்⁴ரியுக³ம் த்³ரு’ஷ்டம் ஸர்வது:³க²விமோசநம் ॥ 27॥
இத்யுக்த்வா ஸம்ஸ்தி²தஸ்தூஷ்ணீம் பா⁴வேந ஸ மதா³ஸுர: ।
தமுவாச மஹாஶக்திர்ப⁴க்திபா⁴வேந யந்த்ரிதா ॥ 28॥
(ப²லஶ்ருதி:)
ஶக்திருவாச ।
த்வயா க்ரு’தமித³ம் ஸ்தோத்ரம் மம ப்ரீதிவிவர்த⁴நம் ।
ப⁴விஷ்யதி மஹாபா⁴க³ஸர்வகாமப²லப்ரத³ம் ॥ 29॥
த⁴ர்மார்த²காமமோக்ஷாணாம் ஸாத⁴நம் ப்ரப⁴விஷ்யதி ।
பட²தாம் ஶ‍்ரு’ண்வதாம் ஸர்வம் ஸுக²த³ம் ச மஹாஸுர ॥ 30॥

இதி மத³க்ரு’தாம் ஶக்திஸ்தோத்ரம் ஸம்பூர்ணம் ॥
- ॥ முத்³க³லபுராணம் த்³விதீய: க²ண்ட:³ । அத்⁴யாய: 44 । 2.44। 20-30॥
- .. mudgalapurANaM dvitIyaH khaNDaH . adhyAyaH 44 . 2.44. 20-30..

